
Gayatrikrita Shivamantrapraptyagrahah

ಗಾಯತ್ರೀಕೃತಶಿವಮಂತ್ರಪ್ರಾಪ್ತ್ಯಾಗ್ರಹಃ

ಭಗವನ್ ದೇವದೇವೇಶ ಭರ್ಗ ಸಂಸಾರಭರ್ಜಕ .

ಪ್ರಸೀದ ಕರುಣಾ ಸಿಂಧೋ ವರಂ ದೇಹಿ ಮಮೇಪ್ಸಿತಂ .. 1..

ಮಂತ್ರಃ ಶಿವಪದಾಭಾವೇ ಜಪಾಯೋಗ್ಯ ಇತಿ ಶ್ರುತಿಃ .
ಪ್ರಸಿದ್ಧಾ ಸಾ ಶ್ರುತಿಸ್ತಾವತ್ ಮಾನ್ಯಾ ಧನ್ಯಸ್ಯ ಕೇವಲಂ .. 2..

ಮಂತ್ರೇ ಶಿವಪದಂಯತ್ರ ತೇನ ಸಿದ್ಧಿಃ ಪ್ರಜಾಯತೇ .

ಅತೋ ಮುನೀಶ್ವರಾಃ ಸರ್ವೇ ಶಿವಮಂತ್ರಜಪೋತ್ಸುಕಾಃ .. 3..
ಶಿವಮಂತ್ರೇ ವಿದ್ಯಮಾನೇ ಸರ್ವವಿದ್ಯಾಪ್ರಕಾಶಕೇ .

ಅವಿದ್ಯಾನಾಶಕೇ ತಸ್ಮಿನ್ಅನ್ಯೋಮಂತ್ರೋ ನ ವಿದ್ಯತೇ .. 4.. (ಜಪ್ಯತೇ,ಜಾಯತೇ)
ವ್ಯರ್ಥಾಯಾಸಪ್ರದಾ ಮಂತ್ರಾಃ ಶಿವಶಬ್ದವಿವರ್ಜಿತಾಃ .
ಅತಸ್ತೈರ್ಬಹುಧಾ ಜಪ್ತೈಃ ಅಲ್ಪಂ ವಾ ನ ಫಲಂ ಧ್ರುವಂ .. 5..

ನೀರಸೈಸ್ತರುಭಿಃ ಪುಷ್ಪಂ ನ ಫಲಂ ವಾ ಯಥಾ ತಥಾ .

ಶಿವಮಂತ್ರಾನ್ಯಮಂತ್ರೇಣ ಪ್ರಜಪ್ತೇನಾಪಿ ಕಿಂ ಫಲಂ .. 6..

ಕಿಂ ವಂಧ್ಯಾ ಜರಠಾ ಪುತ್ರಂ ಸೂತೇ ವಿದ್ಯಾವಿಶಾರದಂ .

ತಥಾ ಮಂತ್ರಾಸ್ತು ತೇ ವಂಧ್ಯಾಃ ಶಿವನಾಮವಿವರ್ಜಿತಾಃ .. 7..
ಶಿವನಾಮಸ್ವರೂಪೇಣ ದೋಹದೇನ ಮಹೇಶ್ವರ .

ಫಲಂ ಭಕ್ತಿತರುಃ ಸೂತೇ ಭಕ್ತಿಸಿಕ್ತಃ ಪುನಃ ಪುನಃ .. 8..
ಶಿವನಾಮಪ್ರವೇಶೇನ ಮಂತ್ರೋ ಭಾತಿ ಯಥಾ ರವಿಃ .
ಉದಯಾಚಲಮಾಸಾದ್ಯ ಸಹಸ್ರಕಿರಣೋಽಪಿ ಸನ್ .. 9..

ಶಿವಮಂತ್ರಾಭಾವಬದ್ಧೋ ನ ಫಲಾಯೋಪಯುಜ್ಯತೇ .

ಮಂತ್ರಾಕಾರಂ ದಿನಂ ಭಾನುಮಪೇಕ್ಷ್ಯಾಸಾದ್ಯ ಭಾಸತೇ .. 10..

ಮಂತ್ರರೂಪದಿನಸ್ಯಾಯಂ ಭರ್ಗಶಬ್ದಸ್ತು ಭಾಸ್ಕರಃ .
ದಿನಂ ನ ಭಾಸ್ಕರಾಭಾವೇ ದಿನತ್ವಮಪಿಯಾಸ್ಯತಿ .. 11..

ಯಥಾ ತಥಾ ಮಂತ್ರತಾಽಪಿ ಮಂತ್ರೇ ತೇನ ವಿನಾ ತು ನ .

ಸೃಷ್ಟಂ ಶಿವಪದಂ ಪೂರ್ವಂ ತ್ವಯಾ ತಾವನ್ಮಹಾತ್ಮನಾ .. 12..

ತದ್ಯತ್ರ ಮಂತ್ರೇ ನ ಭವೇತ್ ಸ ಮಂತ್ರೋ ಜಪ್ಯ ಏವ ನ .

ಕಂಠೇ ಮಂಗಲಸೂತ್ರಂ ಚೇನ್ನ ನಾರೀ ಮಂಗಲಾವಹಾ .. 13..

ತಥೈವ ಮಂತ್ರವಿದ್ಯಾಽಪಿ ಮಂಗಲಾಯ ನ ತಂ ವಿನಾ .

ಶಿವಮಂತ್ರಸ್ತು ಮಂತ್ರಾಣಾಂ ತಾವನ್ಮಂಗಲಸೂತ್ರವತ್ .. 14..

ಜಾತೋ ಮಂಗಲದಾನಾಯ ಕಿಮನ್ಯೈಃ ಸಾಧನೈರಪಿ .

ರತ್ನಭೂಷಣಯುಕ್ತಾಪಿ ನ ರಂಡಾ ಭಾತಿ ಸರ್ವಥಾ .. 15..

ವಿನಾ ಮಂಗಲಸೂತ್ರೇಣ ತಥಾ ಮಂತ್ರೋ ನ ತಂ ವಿನಾ .

ಕಿಂ ತಯಾ ಕ್ರಿಯತೇ ಧೇನ್ವಾ ನ ದೋಗ್ಧ್ರೀ ನ ಚ ಗರ್ಭಿಣೀ .. 16..

ಶಿವಮಂತ್ರವಿಹೀನೇನ ಜಪ್ತೇನ ಮನುನಾಽಪಿ ಕಿಂ .

ಯಾ ಗೌಃ ಸಗರ್ಭಾ ಸಾ ಪೋಷ್ಯಾ ಸಾಧನೈರ್ವಿವಿಧೈಸ್ತಥಾ .. 17..

ಶಿವಮಂತ್ರೇಣ ಸಂಯುಕ್ತೋ ಮನುರ್ಜಪ್ಯೋ ಮನೀಷಿಭಿಃ .
ಶಿವಮಂತ್ರಾತ್ಮಕಂ ರತ್ನಂ ಮಂತ್ರಃ ಪ್ರಾಪ್ಯ ವಿರಾಜತೇ .. 18..

ಯಥಾ ಧರಾ ರತ್ನಗರ್ಭಾ ಫಲಂ ಸೂತೇ ಮನೋಹರಂ .

ಮಂತ್ರೋ ಮಂತ್ರತ್ವಮಾಪ್ನೋತಿ ಶಿವಮಂತ್ರಪ್ರವೇಶನಾತ್ .. 20..

ತದಭಾವೇ ಸ ಮಂತ್ರಃ ಸ್ಯಾದಮಂತ್ರಃ ಕೇವಲಃ ಶಿವಃ .

